
B  2821

Suppliment tal-Gazzetta tal-Gvern ta’ Malta Nru. 20,037, 10 ta’ Awwissu, 2018
Taqsima  B

____________________________________________________________________

B 2821

A.L. 272 tal-2018

ATT DWAR L-IMPIEGI U R-RELAZZJONIJIET 
INDUSTRIJALI

(KAP. 452)

Regolamenti tal-2018 li jemendaw ir-Regolamenti dwar 
Ħaddiema Temporanji permezz ta’ Aġenzija

BIS-SAĦĦA tas-setgħat mogħtija bl-artikolu 48 tal-Att dwar l-
Impiegi Relazzjonijiet Industrijali, il-Ministru għal Affarijiet Ewropej
u Ugwaljanza għamlet dawn ir-regolamenti li ġejjin:

Titolu.

L.S. 452.106

1. It-titolu ta’ dawn ir-regolamenti huwa Regolamenti tal-
2018 li jemendaw ir-Regolamenti dwar Ħaddiema Temporanji
permezz ta’ Aġenzija u għandhom jinqraw u jinftiehmu ħaġa waħda
mar-Regolamenti dwar Ħaddiema Temporanji permezz ta’ Aġenzija,
hawn isfel imsejħa "ir-regolamenti prinċipali". 

Jemenda r-
regolament 2 
tar-regolamenti 
prinċipali.

2. Is-subregolament (1) tar-regolament 2 tar-regolamenti
prinċipali għandu jiġi emendat kif ġej:

(a) fit-tifsira "aġenzija ta’ xogħol temporanju", il-kliem
"taħt is-superviżjoni u d-direzzjoni tagħhom" għandhom
jitħassru; 

(b) fit-tifsira "assenjazzjoni", il-kliem "taħt is-
superviżjoni u d-direzzjoni tagħha" għandhom jiġu sostitwiti bil-
kliem "fil-post tax-xogħol ta’ dik l-impriża utenti;";

(ċ) fit-tifsira "ħaddiem temporanju permezz ta’
aġenzija", il-kliem "taħt is-superviżjoni u d-direzzjoni tagħha"
għandhom jiġu sostitwiti bil-kliem "fil-post tax-xogħol ta’ dik l-
impriża utenti;"; 

(d) fit-tifsira "impriża utenti", il-kliem "taħt is-
superviżjoni u d-direzzjoni tagħha" għandhom jitħassru. 

Jemenda r-
regolament 3 
tar-regolamenti 
prinċipali.

3. Fil-paragrafu (a) tas-subregolament (1) tar-regolament 3
tar-regolamenti prinċipali, il-kliem "taħt is-superviżjoni u d-direzzjoni
tagħhom" għandhom jiġu sostitwiti bil-kliem "fil-post tax-xogħol ta’
dik l-impriża utenti:". 

Jemenda r-
regolament 4 
tar-regolamenti 
prinċipali.

4. Fir-regolament 4 tar-regolamenti prinċipali:

(a) fis-subregolament (1) tiegħu, il-kliem "Mingħajr
preġudizzju għad-dispożizzjonijiet tar-regolament 5 il-

kondizzjonijiet" għandhom jiġu sostitwiti bil-kliem "Il-
kondizzjonijiet"; 

(b) fis-subregolament (3) tiegħu, minnufih wara l-kliem
"minn prinċipal lil ħaddiem", għandhom jidħlu l-kliem "bis-
saħħa tal-Att, kwalunkwe ordni jew regolament maħruġ taħtu
jew bis-saħħa ta’ ftehim kollettiv applikabbli,". 

Jissostitwixxi r-
regolament 5 
tar-regolament 
prinċipali.

5. Ir-regolament 5 tar-regolamenti prinċipali għandu jiġi
sostitwit b’dan li ġej -

"5. (1) Sakemm jirrigwarda l-paga, ir-regolament 4 ma
għandux ikollu effett fir-rigward tal-ewwel erba’ ġimgħat ta’
assenjazzjoni, irrispettivament mit-tul tal- assenjazzjoni.

(2) Minkejja d-dispożizzjonijiet tas-subregolament (1),
fejn il-ħaddiem temporanju permezz ta’ aġenzija jiġi sostitwit
matul l-erba’ ġimgħat imsemmija, u matul kwalunkwe żmien
wara dawk l-erba’ ġimgħat il-ħaddiem temporanju permezz ta’
aġenzija assenjat bħala s-sostitut għandu jgawdi trattament
ugwali fir-rigward ta’ pagi mill-ewwel ġurnata tal-assenjazzjoni:

Iżda jekk is-sostituzzjoni isseħħ fi żmien perjodu ta’ sitt
xhur, dak il-perjodu għandu jitqies bħala assenjazzjoni
kontinwa.".

